
 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᓴᖅᑭᑕᐅᑲᐅᑎᒋᒋᐊᓕᒃ 

ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ 2026 

ᐃᖃᓗᐃᑦ, ᓄᓇᕗᑦ (ᕕᕗᐊᕆ 2, 2026) – ᓄᓇᕗᑦ ᒐᕙᒪᖓ ᖁᕕᐊᓲᑎᖃᕐᓂᐊᖅᑐᑦ ᐅᖃᐅᓯᕐᒧᑦ 

ᖁᕕᐊᓲᑎᖃᕐᓂᕐᒥᒃ ᕕᕗᐊᕆᓕᒫᒥ ᐱᔾᔪᑎᖃᕐᓗᑎᒃ ᓄᓇᕋᐃᑦ ᓄᓇᕗᒻᒥ, ᐱᕈᖅᓯᐊᑦ ᓄᓇᕗᒻᒥ. 

ᐱᕈᖅᑐᑦ ᐃᓚᒋᔭᐅᓪᓚᕆᒃᐳᑦ ᓄᓇᕘᑉ ᐃᓕᖅᑯᓯᖓᓄᑦ. ᐊᕐᕌᒍᒐᓴᖕᓄᑦ, ᐃᓄᐃᑦ 

ᑐᙵᕕᖃᖃᑦᑕᖅᓯᒪᕗᑦ ᐱᕈᖅᑐᓂᒃ ᐊᓐᓇᐅᒪᓇᓱᒃᖢᑎᒃ. ᑕᒪᑐᒪᓂ ᐊᕐᕌᒍᒥ ᐅᖃᐅᓯᕐᒧᑦ 

ᖁᕕᐊᓲᑎᖃᕐᓂᖅ ᖁᕕᐊᓲᑎᖃᖅᐳᑦ ᐱᒻᒪᕆᐅᓂᖓᓂᒃ ᓄᓇᐃᑦ ᓄᓇᕗᒻᒥ ᐃᓄᐃᑦ 

ᐱᐅᓯᑐᖃᖏᓐᓂᒃ, ᐱᖅᑯᓯᖏᓐᓂᒃ ᐊᒻᒪ ᐅᖃᐅᓯᖏᓐᓂᒃ. ᓂᕿᓂᒃ ᐊᒻᒪ ᐃᓅᓕᓴᐅᑎᑐᖃᕐᓂᒃ 

ᖁᓪᓕᕐᒥᒃ ᐃᑯᒻᒪᒃᑎᑦᑎᓂᕐᒥᒃ, ᓄᓇᕘᑉ ᐱᕈᖅᓯᐊᖏᑦ ᓂᕿᒋᔭᐅᖃᑦᑕᖅᓯᒪᕗᑦ ᐊᒻᒪ 

ᐱᕈᑦᑎᐊᖅᐸᒃᖢᑎᒃ ᐃᓄᖕᓄᑦ. 

ᔪᓚᐃ 2025−ᒥ, ᐃᓕᖅᑯᓯᓕᕆᔨᒃᑯᑦ ᐱᕈᖅᓯᐊᓂᒃ ᕿᓂᖅᑎᑦᑎᓚᐅᖅᐳᑦ. ᐊᔾᔨᙳᐊᑦ ᐊᒻᒪ 

ᑐᓐᓂᖅᑯᑕᐅᔪᑦ ᑲᑎᖅᓱᖅᑕᐅᔪᑦ ᕿᓂᖅᑕᐅᔪᓂᒃ ᓇᒡᕚᖅᓯᐅᖅᑎᓪᓗᒋᑦ ᐊᑐᖅᑕᐅᓚᐅᖅᐳᑦ 

ᐊᑭᓐᓇᕐᒥᐅᑕᓕᐅᕈᑕᐅᓪᓗᑎᒃ ᑐᓂᐅᖅᑲᐅᑕᐅᓛᖅᖢᑎᒃ ᓄᓇᕘᒧᑦ. 

ᕕᕗᐊᕆᓕᒫᒥ, ᓄᓇᕗᑦ ᒐᕙᒪᖓᑕ ᐱᓕᕆᕝᕕᖏᑦ ᐅᔾᔨᕐᓇᖅᓯᑎᑦᑎᓂᐊᖅᐳᑦ 

ᐊᔾᔨᒌᙱᕈᓘᔭᖅᑐᓂᒃ ᐱᓕᕆᐊᒃᓴᓂᒃ ᐊᑐᖅᑕᐅᔪᓐᓇᖅᑐᓂᒡᓗ ᖁᕕᐊᓱᒍᑎᖃᕈᒪᓂᕐᒧᑦ ᓄᓇᕋᐃᑦ 

ᓄᓇᕗᒻᒥ ᐃᓄᒃᑐᑦ. ᑕᒪᑐᒪᓂ ᐊᕐᕌᒍᒥ ᐅᔾᔨᕐᓇᕐᓂᐅᔪᑦ ᐃᓚᖃᕐᓂᐊᖅᐳᑦ ᑐᓂᐅᖅᑲᐃᓂᕐᒥᒃ 

ᒪᕐᕉᖕᓂᒃ ᕿᒥᕐᕈᐊᒐᕐᓂᒃ – ᓂᕆᔭᒃᓴᑦ ᐃᓅᓕᓴᐅᑎᓪᓗ ᐅᑭᐅᖅᑕᖅᑐᒥ ᐱᕈᖅᓯᐊᑦ ᐊᒻᒪᓗ ᐃᓄᐃᑦ 

ᐃᓐᓇᐃᑦ ᑕᐅᑐᒃᑕᖏᑦ ᐊᒻᒪ ᐱᕈᖅᓯᐊᑦ ᓄᓇᕗᒻᒥ − ᐱᖅᑯᓯᑐᖃᒃᑯᑦ ᐅᖃᐅᓯᕐᒧᑦ ᓵᓚᖃᕋᓱᐊᕐᓂᖅ, 

ᖃᕋᓴᐅᔭᒃᑯᑦ ᐱᕙᓪᓕᐊᔪᑦ, ᐊᑭᓐᓇᕐᒥᐅᑕᑦ ᐱᕈᖅᓯᐊᑦ ᒥᒃᓵᓄᑦ ᓄᓇᕗᒻᒥ ᐊᒻᒪ ᐃᓄᖕᓄᑦ 

ᑐᓴᐅᒪᔪᓕᕆᔾᔪᑎᒃᑯᑦ ᓴᖅᑭᑕᐅᔪᑦ ᓇᓗᓇᐃᖅᓯᔪᑦ ᓄᓇᕗᒻᒥ ᐱᕈᖅᓯᐊᑦ ᐊᑐᖅᑕᐅᓂᖏᓐᓂᒃ ᐊᒻᒪ 

ᐱᒻᒪᕆᐅᓂᖏᓐᓂᒃ ᐃᓄᐃᑦ ᐃᓕᖅᑯᓯᖏᓐᓄᑦ ᐊᒻᒪ ᐱᖅᑯᓯᖏᓐᓄᑦ. 

ᐃᖃᓗᖕᓂ, ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᓕᕆᕝᕕᖓ ᑐᙵᓱᒃᑎᑦᑎᓛᖅᑐᑦ. ᐅᓪᓗᑐᐃᓐᓇᑕᒫᑦ 

ᕕᕗᐊᕆᒥᑦ, ᐃᖃᓗᖕᒥᐅᑦ ᑐᙵᓱᒃᑎᑕᐅᕙᒃᐳᑦ ᐃᐅᕈᐸᓚᒃᔅ ᐃᒡᓗᖁᑖᓄᑦ, 1084 ᒥᕝᕕᒃ 



ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 2026-NR04 

ᐊᖅᑯᑖᓂ, ᐃᓕᑦᑎᒃᑲᓐᓂᕆᐊᖅᑐᕐᓗᑎᒃ ᓄᓇᕗᒻᒥ ᐱᕈᖅᑐᓂᑦ, ᐱᖅᑯᓯᑐᖃᒃᑯᑦ ᐊᑐᖅᐸᒃᑕᖏᓐᓂᑦ, 

ᓂᕿᓕᐅᒐᒃᓴᓂᒡᓗ. ᑕᒧᓗᒐᒃᓴᖅᑕᖃᓛᖅᑐᖅ. 

"ᖁᕕᐊᓲᑎᖃᕐᓂᖅ ᐃᓄᒃᑐᑦ ᓇᓗᓇᐃᖅᓯᕗᖅ ᑲᔪᓯᑎᑦᑎᓂᕐᒥᒃ ᐆᒻᒪᕆᐊᖅᑎᑦᑎᓂᕐᒥᒡᓗ 

ᐆᒻᒪᕆᒃᑐᒥᒃ ᐅᖃᐅᓯᑦᑎᓐᓂᒃ," ᐅᖃᓚᐅᖅᐳᖅ ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕ ᐳᕋᐃᐊᓐ ᑯᓄᒃ. 

"ᐃᓄᒃᑐᑦ ᐃᓕᓯᒪᕐᔪᐊᖅᐳᖅ ᐱᖅᑯᓯᑦᑎᓐᓂ ᐃᓕᖅᑯᓯᑦᑎᓐᓂᓗ ᐱᒃᑯᒋᔭᐅᓪᓗᓂᓗ ᐃᓄᖕᓄᑦ. 

ᑎᓕᐅᖅᐸᒃᑲ ᓄᓇᕗᒻᒥᐅᑦ, ᖃᔅᓯᓂᒃ ᐅᑭᐅᖃᕋᓗᐊᖅᐸᑕ, ᓇᑭᙶᕋᓗᐊᖅᐸᑕ 

ᐅᖃᕈᓐᓇᕋᓗᐊᖅᐸᑕᓘᓐᓃᑦ, ᑲᑎᖁᓪᓗᒋᑦ ᖁᕕᐊᓱᖃᑎᒋᓗᒋᑦ ᑕᒪᑐᒪᓂ ᑕᖅᑭᒥ ᐅᕙᑦᑎᓐᓂ." 

ᐃᓕᑦᑎᒃᑲᓐᓂᕈᒪᒍᕕᑦ ᐱᓕᕆᐊᖑᓂᐊᖅᑐᓂᒃ ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ 2026−ᒥ, ᓄᓇᕗᑦ 

ᒐᕙᒪᖓᑕ ᐃᑭᐊᖅᑭᕕᖓᓐᓄᐊᕈᓐᓇᖅᐳᑎᑦ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᐅᐃᑦᓰᓐ ᑦᓵᓐ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᐃᓕᖅᑯᓯᓕᕆᔨᒃᑯᑦ 

867-975-5508 

chcomms@gov.nu.ca 

